
Ең жақсы қолжетімді технологияларды пайдалану – технологияларды қолданудың ба-

сым бағыттарында кәсіпорындардың ең өзекті экологиялық мәселелерін шешуге және 
кәсіпорындардың жұмыс істеуі кезінде пайда болатын атмосфералық ауаға зиянды (ластаушы) 

заттардың шығарындыларына қойылатын талаптарды қанағаттандыруға мүмкіндік береді. 
Бірқатар жағдайларда ең жақсы қолжетімді технологияларға апаттық режимде түзілетін 

атмосфералық ауаға зиянды (ластаушы) заттардың шығарындыларына қолданылатын тәсілдер 
де кіреді. 

Мұнай өңдеу зауыттарында атмосфералық ауаға зиянды (ластаушы) заттардың шыға-
рындыларының көпшілігі улы, кейбіреулері жарылғыш болып табылады. 

Ресей Федерациясы мен Еуропалық Одақтың тәжірибесіне сүйене отырып, мұнай өңдеу 
процесіндегі газдардың атмосфераға әсерін азайту үшін ең жақсы технологияларды қолдануға 
болады. Жер қойнауынан немесе мұнай және газ сұйықтарымен бірге алынған мұнай газының 

құрамында әртүрлі мөлшердегі қатты бөлшектер (құм, қақ), ауыр көмірсутектердің конден-
саты, су буы, сұйық су, көмірқышқыл газы, күкіртсутек, азот және гелий болуы мүмкін. 

2021 жылдың 1 шілдесінен бастап Қазақстанда жаңа Экологиялық кодекстің нормалары 
күшіне енді. 50 компания, соның ішінде мұнай-газ саласы, қол жетімді үздік технологияларға 
жүйелі түрде көшуді бастады. Бұдан басқа, парниктік газдар шығарындыларын азайту және 

ілеспе мұнай газын пайдалану мен кәдеге жарату, сондай-ақ тұтануды барынша азайту міндеті 

мұнай-газ саласында «көміртекті бейтарапқа» көшу проблемасы ерекше өзекті болды. 
Мәселен, ҚМГ-да 2020 жылы ілеспе мұнай мен газды кәдеге жарату 98 пайызды құраса, бір 
жыл бұрын бұл көрсеткіш 97 пайызды, ал 2016 жылы 86 пайызды құраған. Өндірілген 

көмірсутектердің тоннасы 2019 жылмен салыстырғанда 24%-ға және салалық орташа деңгей-
ден 79%-ға төмен. 

Осылайша, мұнай және газ өндірудегі ең жақсы қолжетімді технология (әдіс, тәсіл): 
салалық техникалық талаптарға сай; басқаларға қарағанда экологиялық артықшылықтарға ие; 
қоршаған ортаға әсер ету деңгейі белгіленген технологиялық параметрлерден аспаса; 

жергілікті (географиялық) жағдайларды немесе технологияны пайдалануды жеңілдету; мұнай-
газ секторында енгізудің кемінде екі сәтті мысалының болуы; экономикалық көрсеткіштер 

оның таралуына кедергі болмауы керек. 

